
_
120 1  The Deer Hunter

Este hamket fayayet
arayantas makesasates maho-
kanc. mont omet fayet
arayisan ecoecket cucalke
seyapayepet nanopet
akhayakpet ocet omantas
pelofa afopken man
erorayan man akna-
nopepet eco ecke ecocul-
ke seyapayuset sakkar-
epen hehcit momomosen
ayupkit ayit omayan
cahecake sammont oman
pefatkekut akfullet omen
anew ayupkit omika
anew ayaye munket
awolen erorin eco ecket
okat aepoyopket omecke-
ko ma epoyopkat wihk-
et mont eccaw wakehcet
aates cakicet omen

AYUPKAYATE WIHKIT MOM-

osen ohhayit erorin okat
pocak kahyecken poncukon
apeyakes cakicaket omen
mometis os kihcin
mon omat apeyakes
mahket apeyepen acak-
kayayantas mont fullet
omeyisan ekanhawke
rakkot ocet omaten man
awepet fullepet ohkaten
eroriceyantas mont ero-
riceyan naket estomen
resestemahwackehaks
kihocen estonkot omis
epoyupket omen resa-
wet ohmes makaken
mont omat likatetes est-
omaranan omes

cakicakantas momat ma
ekanhawke rakko resecey-
eyat ma ofa tat man
eco estomaket komakat
man wakkepetayen eco
aculaket os komakat
man sopak hatkepen
hecayantas makesasates
mahokance mont omen
man apakit likayantas
makates mon okakat
fulletat pon cak karanet
onka mat ponhoyaneh-
pen yefulkepares cak-
icaken likayantas
mon ayen ma fulleta
makakate tat oketa cak-
ket os makakantas mom-
at mat eco hosaklan

okahkat hakantas mon
momosen ma areta maka-
kate tat momosen cakket
os makaket fullantas
moman kapan ocecke-
kut omepeka kapatat
cempaleyares momet
sekohlikaw es cempale-
yares cakicakantas mon
man okakepeka eco
hokte tat hamkosanton
emossihocen mont eco
honanwaw hamkosetan
ossihocanton momosen
hoktetat awihekantut
esomecepen apokeyisan
momosen kapa tat yan
kaket os mahket aanka-
hohyen omat mat eco

hvrpen okahkatet aamho-
hyen accayit mon heyan
sekohlikaw esliket os
cakihcet maw asamhoy-
an mat eco yape estama-
het omen okhohyatet ma-
w samhohyen maw
estamahen sekohlicit
ametetahket ohmen
momosen hokte tat
amossicaranet ampona-
yet okat fayalket tayet
ont omis fulleta mat
cakkepet omepeka fulliy-
en hoyane vlket ometok
mat momaranet ont os
momen heya kapa cempal-
eyat acayecet eshorecka-
res momen carahohekon

kont here mahen eyakete-
ce heret aret omeckares
momen hatam heya hokte
cemossicaraneyat eco hon-
antake eta sasat secepen-
kalecetan komet oren
escetepohoyares momis
cemew estofan sacapen-
kalecekon kont oren
cemew aetepoyet esaret
omeckares cakicet momen
tayen amponayet cam-
omehcet momosen eco
hokte tat amossihohcen
momosen anew acossih-
ohcen atekkehkit sayay-
at momosen man acak-
karin amayisan man
momeparanen okephoyen

eco honanwat arepates ko-
maken sacafaccet ome-
pat ma hokte sarayan
sacapenkalecetan eyah-
cen momosen mat momet
ont on omat estetepoyecka-
res mahket amponahoh-
oyet omepankeka momo-
sen anew aetepoyit omit
maw asemakoslaye alket
omit es arepit omayankan
pahce mahe alkosen hoya-
necen nake tat estohme
ontos kont omayat estome
sammomat ercepet kay-
an tetan aamarotakk-
uhcet ayusin resacaw-
ikehpet ohmen wakkin
momosen entakhaka

estamahet arepet omehp-
atet eh-sacohsayaklet
sacaret momosen am-
asatehpet kapa tat mo-
mosen ancawehpet mo-
mosen esakoyiket ma
kapa tate fekeppican er-
huyirit ayepayantas mak-
esasates momen aye-
payat arit ma ekan hawk
erakko erorin oman ma
kapa ampale fullate tat
apokepen erorayantas mon
okat kapa tat cencawep-
hoyehaks makaken an-
cawepet omhos kicin
hatam cempaleyaretis
os cakicakisat momosen
hatam kapa tat

ampalhohyen momosen
hatam ayayantas makates
mont arin ma areta oca-
ke makakate tat hoyanake-
poken fullen sulken retoh-
kalkaket fullen nanopet
akhayakpe oklanakusan
akfullen nake tat estos
komesko omet on omisome
ont here mahat eyaketec-
ayet arayet omatetat na-
nupkan samaheret ak-
lanakan acanokset
sakkarin hatam atapock-
at hatam amarahhet resa-
cawihket hatam ma
kapa ampalhoyate tat ha-
tam ancawehpet hatam
ma kapa ancawat etan

SAHYET FEKEPPICAN HATAM

erhoeyirit ayepayat arepit
hatam ma cuko arayate era-
lakayan hatam kapa tat
cen cawephohyehaks cakicen
an cawepet omhos kicin
mon omat moca tat tayepis
ometuk yefulkepeckares tayen
kapan ponyamahkucet
omeckeka ayepaccos caki-
hocet omanken momosen
ayepeckes cakihohcet omet
a acussihohcen momosen
eratepayat arit ma eco
ayupkaye  es araye ecca
wakecayate ma ekana ke-
rrosaye monkat ometuk
erorayan ma ecca tat
lekwepatet wakkepaten

eresehpit arit ayepayat
ancuko hakosat erorit omayis
cahonecepe haket arepayatet
omepatetuk cuko eralaka-
yat capenkalet sawke ha-
yayantut taske hayaye
to estomis ma arayate on
omet arako tayet omis om-
ika taske hayit arit est-
omako tayet arit fekhon-
nayantas makesasates
mahokance ce


